
				এই পাতাটির মুদ্রণ সংশোধন করা প্রয়োজন। 
गन • ०७२ } বোপদেব SR\9
পূর্বদিকে অশ্বশাল এবং দক্ষিণদিকেও কয়েকটি মন্দির। ঐ অশ্বশাল এবং মন্দিরের পরেই বাজার। কোলাহলপূর্ণ নগরের কেন্দ্রভাগেই ইহা অবস্থিত, কিন্তু চত্বরাটীর মধ্যে প্রবেশ করিলে কোন প্ৰকার কোলাহল শ্রত হয় না ; নীরব-নিন্তব্ধ। রাত্রিকালে মহারাজ জয়সিংহ রাজকাৰ্য্যের ঝঞ্জাট হইতে অবসর গ্ৰহণ করিয়া এই বিবুধ-সেব্যস্থানে সমাগত হইয়া , গভীর গবেষণায়
সময়াতিপাত করিতেন ।
শ্ৰীমেঘনাথ ভট্টাচাৰ্য্য ।
বোপদেব স্ক
বোপদেব অসাধারণ বুদ্ধিশক্তিসম্পন্ন অত্যন্ত প্ৰতিভাশালী বহুদৰ্শী পণ্ডিত ছিলেন। তঁহার রচিত নানাবিধ গ্ৰন্থসমূহই এ বিষয়ের সাক্ষ্যপ্ৰদান করিতেছে। কত্রকখানা সাহিত্যগ্ৰন্থ ও কএকখানি কবিরাজী পুস্তক, তিথিনিৰ্দ্ধার, মহাভারতভাষ্য, ভাগবতভাষ্য, মুক্তাফল গ্ৰন্থ, পাণিনীয় ভাষ্যের টীকা, পরিভাষাভাষ্য, পদাৰ্থদৰ্শ, পরমহংসপ্ৰিয়া ত্রিংশৎশ্লোকী, কবিকল্পদ্রুম, কাব্য কামধেনু এবং মুগ্ধবোধ-ব্যাকরণ, এই সমস্ত গ্ৰন্থ মহাত্মা বোপদেবের রচিত বলিয়া বিখ্যাত ; কিন্তু এ সকল গ্রন্থের মধ্যে অল্প কয়েকখানা গ্ৰন্থমাত্ৰ প্ৰচলিত। অবশিষ্ট অধিক সংখ্যক গ্ৰন্থই কালবিপৰ্য্যয়ে বা সংস্কৃত ভাষার দুর্ভাগ্যবশতঃ অপ্রচলিত হইয়া পড়িয়াছে। বোপদেব দেবগিরির ( দৌলতাবাদের ) যাদববংশোদ্ভব মহারাজাধিরাজ মহাদেবের প্রধান ধৰ্ম্মাধিকারী হেমাদ্রির সভাপণ্ডিত ছিলেন ।
দেবগিরি অর্থাৎ ( দৌলতাবাদ ) দক্ষিণাপথে নিজাম রাজ্যের অন্তৰ্গত। হায়দ্রাবাদ হইতে ২৮০ মাইল উত্তর-পশ্চিমে ও বোম্বাই হইতে ১৭০ মাইল উত্তরপুর্বে অবস্থিত। দিল্লীর অধিপতি মহম্মদ তোগলক দেবগিরিতে রাজধানী স্থাপন করিতে ইচ্ছা করিয়া উহার নাম দৌলতাবাদ রাখিয়াছিলেন। তদবধি উহা দৌলতাবাদ নামেই প্ৰসিদ্ধ। অতএব আমরা এখন হইতে দেবগিরিকে দৌলতাবাদই বলিব। মহম্মদ তোগলক ১৩২৫ অব্দে দিল্লীর সিংহাসনে আরোহণ করেন। ইহার পূর্বে দৌলতাবাদ হিন্দু রাজার আধিপত্যকালে দেবগিরি নামেই প্ৰসিদ্ধ ছিল। বোপদেব হিন্দু রাজার রাজ্যশাসনকালে বর্তমান ছিলেন। উইলসন সাহেব স্বানুবাদিত বিষ্ণুপুরাণের প্রথম খণ্ডে বোপদেবকে দেবগিরিরাজ মহাদেবের প্রধান ধৰ্ম্মাধিকরণ রাজা হেমাদ্রির সভাসদ বলিয়া নির্দেশ করিয়াছেন। ডাক্তার রামদাস সেন বান্ধব নামক পত্রিকায় “বোপদেব
ও শ্ৰীমদ্ভাগবত” নামক প্ৰবন্ধেও ঐরূপ লিখিয়াছেন।
সাহিত্য-পরিষদের রঙ্গপুরন্থ শাখার ৩য় মাসিক অধিবেশনে পঠিত।

